


ແຈ້ງການກ່ຽວກັບແນວທາງປະຕິບັດດ້ານຄວາມເປັນສ່ວນຕົວ

ແຈ້ງການກ່ຽວກັບແນວທາງປະຕິບັດດ້ານຄວາມເປັນສ່ວນຕົວສະບັບນີ້ ອະທິບາຍເຖິງວິທີການໃນການນຳໃຊ້ ແລະ ເປີດເຜີຍຂໍ້ມູນທາງການແພດຂອງທ່ານ ໂດຍ Lakeland Care, Inc. (LCI) ແລະ ວິທີທີ່ທ່ານຈະສາມາດເຂົ້າເຖິງຂໍ້ມູນ ທາງການແພດຂອງທ່ານໄດ້.  ກະລຸນາອ່ານເບິ່ງແຈ້ງການສະບັບນີ້ຢ່າງລະອຽດ.

ສິດຄວາມເປັນສ່ວນຕົວຂອງທ່ານ:

ພວກເຮົາເຂົ້າໃຈວ່າຂໍ້ມູນທາງການແພດຂອງທ່ານແມ່ນເປັນສ່ວນຕົວ ແລະ ເປັນຄວາມລັບ. ພວກເຮົາມຸ່ງໝັ້ນທີ່ຈະປົກປ້ອງຂໍ້ມູນທາງການແພດຂອງ ທ່ານ. ແຕ່ລະຄັ້ງທີ່ທ່ານພົບປະ ຫຼື ປຶກສາຫາລືແບບເຊິ່ງໜ້າກ່ຽວກັບສຸຂະພາບຂອງທ່ານທາງໂທລະສັບ ຫຼື ອີເມວກັບ LCI, ພວກເຮົາຈະບັນທຶກຂໍ້ມູນ ທາງການແພດກ່ຽວກັບທ່ານໄວ້. ເຖິງແມ່ນວ່າຂໍ້ມູນທາງການແພດທີ່ LCI ສ້າງຂຶ້ນແມ່ນເປັນຊັບສິນທາງກາຍຍະພາບຂອງ LCI ກໍຕາມ, ແຕ່ຂໍ້ມູນ ທາງການແພດແມ່ນເປັນຂອງທ່ານ. ທ່ານມີສິດຄວາມເປັນສ່ວນຕົວຂ້າງລຸ່ມນີ້ ກ່ຽວກັບຂໍ້ມູນທາງການແພດທີ່ພວກເຮົາເກັບຮັກສາໄວ້ກ່ຽວກັບທ່ານ:

ສິດໃນການຮ້ອງຂໍຂໍ້ຈໍາກັດຕ່າງໆ
· ທ່ານມີສິດຮ້ອງຂໍຂໍ້ຈໍາກັດຕໍ່ການນໍາໃຊ້ ຫຼື ການເປີດເຜີຍຂໍ້ມູນທາງການແພດສະເພາະໃດໜຶ່ງຂອງທ່ານ, ລວມທັງການເປີດເຜີຍແກ່ສະມາຊິກ ໃນຄອບຄົວ, ບຸກຄົນອື່ນທີ່ກ່ຽວຂ້ອງກັບການເບິ່ງແຍງດູແລຂອງທ່ານ ຫຼື ກ່ຽວຂ້ອງກັບການຈ່າຍເງິນສໍາລັບການເບິ່ງແຍງດູແລຂອງທ່ານ. ຄຳ ຮ້ອງຂໍຕ້ອງໄດ້ເຮັດເປັນລາຍລັກອັກສອນ. ພວກເຮົາບໍ່ຈໍາເປັນຕ້ອງອະນຸຍາດໃຫ້ຂໍ້ຈໍາກັດ. ພວກເຮົາສາມາດຈະປະຕິເສດຄໍາຮ້ອງຂໍຂອງທ່ານ ຖ້າຈະສົ່ງຜົນກະທົບທາງລົບຕໍ່ການເບິ່ງແຍງດູແລຂອງທ່ານ.

ສິດໃນການຮ້ອງຂໍສໍາເນົາຂອງແຈ້ງການກ່ຽວກັບຄວາມເປັນສ່ວນຕົວນີ້
· ທ່ານມີສິດຮ້ອງຂໍ ແລະ ໄດ້ຮັບເອກະສານ ຫຼື ສຳເນົາເອເລັກໂຕນິກຂອງ ແຈ້ງການກ່ຽວກັບແນວທາງປະຕິບັດດ້ານຄວາມເປັນສ່ວນຕົວສະ ບັບນີ້ໄດ້ທຸກເວລາ.

ສິດໃນການກວດກາ ຫຼື ໄດ້ຮັບສໍາເນົາຂໍ້ມູນທາງການແພດ ແລະ ບັນທຶກການຮຽກທວງຕ່າງໆຂອງທ່ານ
· ທ່ານມີສິດໃນການກວດກາ ແລະ ຮັບສຳເນົາຂໍ້ມູນທາງການແພດ ແລະ ບັນທຶກການຮຽກທວງຕ່າງໆຂອງທ່ານ. ທ່ານສາມາດຈະໄດ້ຮັບຂໍ້ມູນ ນີ້ໃນຮູບແບບເຈ້ຍ ຫຼື ເອເລັກໂຕນິກໄດ້. ຖ້າຮູບແບບທີ່ທ່ານຮ້ອງຂໍແມ່ນບໍ່ສາມາດເຮັດໃຫ້ໄດ້, ພວກເຮົາອາດຈະຮ່ວມມືກັບທ່ານ ເພື່ອໃຫ້ ຂໍ້ມູນໄປໃນຮູບແບບທີ່ສົມເຫດສົມຜົນ. ທ່ານຕ້ອງກຳນົດເວລາໄວ້ລ່ວງໜ້າກັບ LCI ເພື່ອກວດສອບ ຫຼື ຮັບສຳເນົາຂໍ້ມູນທາງການແພດ ແລະ ບັນທຶກການຮຽກທວງຕ່າງໆຂອງທ່ານ. ພວກ​ເຮົາ​ອາດ​ຈະຮຽກເກັບຄ່າ​ທໍາ​ນຽມ​ທີ່​ສົມ​ເຫດ​ສົມ​ຜົນ​, ໂດຍ​ອີງ​ໃສ່​ຄ່າໃຊ້ຈ່າຍຕົວຈິງ. 

ສິດໃນການຮ້ອງຂໍບັນຊີລາຍຊື່ຜູ້ທີ່ໄດ້ເປີດເຜີຍຂໍ້ມູນຂອງທ່ານໃຫ້
· ທ່ານມີສິດທີ່ຈະຮູ້ເຖິງຜູ້ທີ່ໄດ້ຮັບຂໍ້ມູນທາງການແພດຂອງທ່ານ. ທ່ານສາມາດໄດ້ຮັບບັນຊີລາຍຊື່ຂອງຜູ້ທີ່ໄດ້ຮັບຂໍ້ມູນຂອງທ່ານ ບໍ່ເກີນຫົກ (6) ປີກ່ອນການຮ້ອງຂໍຂອງທ່ານ, ເວັ້ນເສຍແຕ່ກົດໝາຍຈະຫ້າມໄວ້ເທົ່ານັ້ນ.  ຄຳຮ້ອງຂໍຕ້ອງສົ່ງເປັນລາຍລັກອັກສອນ ແລະ ພວກເຮົາຕ້ອງ ຕອບຄໍາຮ້ອງຂໍຂອງທ່ານພາຍໃນຫົກສິບ (60) ວັນ.  ພວກ​ເຮົາ​ອາດ​ຈະ​ບໍ່ຮຽກເກັບ​ຄ່າ​ບໍ​ລິ​ການ​ຈາກ​ທ່ານ​ສໍາ​ລັບ​ບັນ​ຊີ​ລາຍ​ການດັ່ງກ່າວ​, ເວັ້ນ​ເສຍ​ແຕ່​ທ່ານຈະ​ຮ້ອງ​ຂໍບັນຊີ​ລາຍ​ການ​ຫຼາຍ​ກວ່າ​ໜຶ່ງ​ຄັ້ງ​ຕໍ່​ປີເທົ່ານັ້ນ​.

ສິດໃນການຮ້ອງຂໍການສື່ສານເປັນຄວາມລັບ
· ທ່ານມີສິດຮ້ອງຂໍຮັບຂໍ້ມູນທາງການແພດຂອງທ່ານຢ່າງເປັນຄວາມລັບ ຫຼື ຂໍໃຫ້ຕິດຕໍ່ສື່ສານໂດຍວິທີການລັບອື່ນໆ ຫຼື ໃນສະຖານທີ່ປິດລັບ ອື່ນໆ ເພື່ອປົກປ້ອງຄວາມເປັນສ່ວນຕົວຂອງທ່ານ.

ສິດໃນການຮ້ອງຂໍການດັດແກ້ບັນທຶກຂອງທ່ານ
· ທ່ານມີສິດຮ້ອງຂໍການດັດແກ້ ຫຼື ແກ້ໄຂຂໍ້ມູນທາງການແພດຂອງທ່ານໃຫ້ຖືກຕ້ອງ. ພວກເຮົາຈະຕອບຄໍາຮ້ອງຂໍຂອງທ່ານພາຍໃນຫົກສິບ (60) ວັນ. ຄຳຮ້ອງຂໍຕ້ອງເຮັດເປັນລາຍລັກອັກສອນ ແລະ ທ່ານຕ້ອງໃຫ້ເຫດຜົນສໍາລັບການຮ້ອງຂໍຂອງທ່ານ.

ສິດໃນການຍື່ນຄໍາຮ້ອງຮຽນ
· ທ່ານມີສິດຍື່ນຄໍາຮ້ອງຮຽນໄດ້ ຖ້າທ່ານຮູ້ສຶກມີການລະເມີດວ່າສິດຄວາມເປັນສ່ວນຕົວຂອງທ່ານ. ທ່ານສາມາດຍື່ນຄໍາຮ້ອງຮຽນຕໍ່ LCI, ພະ ແນກບໍລິການສາທາລະນະສຸກປະຈຳລັດ Wisconsin ແລະ/ຫຼື ສຳນັກງານສິດທິພົນລະເຮືອນໄດ້. ຂໍ້ມູນການຕິດຕໍ່ແມ່ນມີຢູ່ລຸ່ມສຸດຂອງ ແຈ້ງການສະບັບນີ້.

ພວກ​ເຮົາ​ມີ​ຄວາມ​ຮັບ​ຜິດ​ຊອບ​ແລະ​ ໜ້າ​ທີ່​ ໃນການ​:

· ຮັກສາຄວາມເປັນສ່ວນຕົວ ແລະ ຄວາມປອດໄພຂອງຂໍ້ມູນທາງການແພດຂອງທ່ານ.
· ສົ່ງແຈ້ງການກ່ຽວກັບແນວທາງປະຕິບັດດ້ານຄວາມເປັນສ່ວນຕົວໃຫ້ແກ່ທ່ານ ທີ່ອະທິບາຍຂໍ້ມູນທາງການແພດທີ່ພວກເຮົາເກັບກຳ ແລະ ຮັກສາໄວ້ກ່ຽວກັບທ່ານ.
· ປະຕິບັດຕາມຂໍ້ກໍານົດຂອງແຈ້ງການກ່ຽວກັບແນວທາງປະຕິບັດດ້ານຄວາມເປັນສ່ວນຕົວ.
· ຕອບສະໜອງຕໍ່ຄຳຮ້ອງຂໍທີ່ສົມເຫດສົມຜົນຂອງທ່ານໃນການສື່ສານຂໍ້ມູນທາງການແພດຂອງທ່ານດ້ວຍວິທີທາງເລືອກ ແລະ/ຫຼື ຢູ່ໃນສະ ຖານທີ່ປິດລັບທາງເລືອກອື່ນ.
· ຫ້າມໃຊ້ ຫຼື ເປີດເຜີຍຂໍ້ມູນທາງການແພດຂອງທ່ານໂດຍບໍ່ໄດ້ຮັບການອະນຸຍາດຢ່າງຖືກຕ້ອງ, ຍົກເວັ້ນໃນກໍລະນີທີ່ກົດໝາຍທີ່ກ່ຽວຂ້ອງ ຂອງລັດ ແລະ ລັດຖະບານກາງໄດ້ກຳນົດໄວ້ເທົ່ານັ້ນ.
· ແຈ້ງບອກທ່ານ ຖ້າມີການລະເມີດຂໍ້ມູນທາງການແພດຂອງທ່ານ.
· ໃຫ້ສໍາເນົາອັບເດດຫຼ້າສຸດຂອງແຈ້ງການກ່ຽວກັບແນວທາງປະຕິບັດດ້ານຄວາມເປັນສ່ວນຕົວ ຂອງ LCI ຢູ່ໃນເວັບໄຊຂອງພວກເຮົາ ທີ່ https://lakelandcareinc.com/. 

ວິທີການນຳໃຊ້ ແລະ ເປີດເຜີຍຂໍ້ມູນທາງການແພດຂອງທ່ານ:

ໝວດໝູ່ຕ່າງໆຕໍ່ໄປນີ້ອະທິບາຍເຖິງວິທີການຕ່າງໆທີ່ LCI ອາດຈະນຳໃຊ້ ແລະ ເປີດເຜີຍຂໍ້ມູນທາງການແພດຂອງທ່ານ ໂດຍບໍ່ມີການອະນຸຍາດເປັນ ລາຍລັກອັກສອນຈາກທ່ານ. ພວກເຮົາອາດຈະນຳໃຊ້ ຫຼື ເປີດເຜີຍຂໍ້ມູນທາງການແພດຂອງທ່ານສຳລັບການປິ່ນປົວ, ການຈ່າຍເງິນ ແລະ ການດຳເນີນ ງານໃນການເບິ່ງແຍງດູແລສຸຂະພາບກັບໜ່ວຍງານໃດໜຶ່ງທີ່ໄດ້ອະທິບາຍໄວ້ໃນແຈ້ງການສະບັບນີ້ ຫຼື ແພດ ຫຼື ຜູ້ໃຫ້ບໍລິການເບິ່ງແຍງດູແລສຸຂະພາບ ໃດໜຶ່ງ ຕາມທີ່ກົດໝາຍອະນຸຍາດ. 
1. ຂໍ້ມູນກ່ຽວກັບພາວະຜິດປົກກະຕິຈາກການໃຊ້ສານເສບຕິດ (42 CFR ພາກ 2):
ໃນກໍລະນີທີ່ພວກເຮົາໄດ້ຮັບ ຫຼື ເກັບຮັກສາຂໍ້ມູນການປິ່ນປົວພາວະຜິດປົກກະຕິຈາກການໃຊ້ສານເສບຕິດ (“ພາກ 2”), ພວກເຮົາຈະບໍ່ນໍາ ໃຊ້ ຫຼື ເປີດເຜີຍຂໍ້ມູນເຫຼົ່ານັ້ນໃນການດໍາເນີນຄະດີທາງແພ່ງ, ທາງອາຍາ, ທາງບໍລິຫານ ຫຼື ທາງຕຸລາການໃດໆຕໍ່ທ່ານ ເວັ້ນເສຍແຕ່ວ່າທ່ານ ຫາກໄດ້ໃຫ້ການອະນຸຍາດເປັນລາຍລັກອັກສອນ ຫຼື ມີຄຳສັ່ງຂອງສານແລ້ວເທົ່ານັ້ນ. ນອກຈາກນັ້ນ, ພາກ 2 ກໍຍັງຈຳກັດການນຳໃຊ້ ແລະ ການເປີດເຜີຍຂໍ້ມູນເຫຼົ່ານີ້ຊ້ຳນອກເໜືອໄປຈາກຂອບເຂດທີ່ HIPAA ໃຫ້ອະນຸຍາດຕາມປົກກະຕິ ແລະ ພວກເຮົາຈະປະຕິບັດຕາມຂໍ້ຈຳກັດ ເຫຼົ່ານັ້ນເມື່ອພວກເຮົາມີຂໍ້ມູນດັ່ງກ່າວແລ້ວ.

2. ການ​ປີ່ນ​ປົວ:  ພວກເຮົາຈະນໍາໃຊ້ຂໍ້ມູນທາງການແພດຂອງທ່ານ ເພື່ອໃຫ້ການປິ່ນປົວ ແລະ ການບໍລິການໃຫ້ແກ່ທ່ານ. ຕົວຢ່າງ: ທີມງານ ເບິ່ງແຍງດູແລຂອງທ່ານອາດຈະປຶກສາຫາລືກ່ຽວກັບຂໍ້ມູນທາງການແພດຂອງທ່ານກັບສະມາຊິກທີມງານການປິ່ນປົວອື່ນໆຂອງທ່ານ (ເຊັ່ນ: ແພດ, ແພດປະຈຳຫ້ອງສຸກເສີນ, ພະນັກງານພະຍາບານ ແລະ ອື່ນໆ) ເພື່ອສ້າງ ແລະ ປະຕິບັດແຜນການສຳລັບການບໍລິການຂອງທ່ານ.

3. ການຈ່າຍເງິນ:  ພວກເຮົາຈະນໍາໃຊ້ຂໍ້ມູນທາງການແພດຂອງທ່ານ ສໍາລັບການຈ່າຍເງິນ ແລະ ການດໍາເນີນງານຕ່າງໆ. ຕົວຢ່າງ: ພວກເຮົາ ອາດຈະສົ່ງໃບບິນໄປໃຫ້ທ່ານ, ສົ່ງໄປໃຫ້ຜູ້ຈ່າຍເງິນບຸກຄົນທີສາມ ຫຼື ພວກເຮົາອາດຈະໄດ້ຮັບໃບບິນຈາກຜູ້ໃຫ້ບໍລິການຂອງທ່ານ. ສິ່ງເຫຼົ່ານີ້ ອາດຈະປະກອບມີຂໍ້ມູນທີ່ລະບຸຕົວຕົນຂອງທ່ານ, ນອກເຫນືອໄປຈາກຂັ້ນຕອນທີ່ປະຕິບັດ ແລະ ອຸປະກອນທີ່ໃຊ້.

4. ການດຳເນີນງານໃນການເບິ່ງແຍງດູແລສຸຂະພາບ: ພວກເຮົາຈະນໍາໃຊ້ຂໍ້ມູນທາງການແພດຂອງທ່ານ ສໍາລັບການດຳເນີນງານໃນ ການເບິ່ງແຍງດູແລສຸຂະພາບແບບປົກກະຕິ. ຕົວຢ່າງ: ພະນັກງານຈັດການການເບິ່ງແຍງດູແລ ແລະ ພະນັກງານຄຸ້ມຄອງຄຸນນະພາບ/ຄວາມ ສ່ຽງ ອາດຈະນຳໃຊ້ຂໍ້ມູນທາງການແພດຂອງທ່ານ ເພື່ອປະເມີນການເບິ່ງແຍງດູແລ ແລະ ຜົນໄດ້ຮັບຂອງການເບິ່ງແຍງດູແລຂອງທ່ານ. ຂໍ້ມູນ ດັ່ງກ່າວອາດຈະຖືກນໍາໃຊ້ເພື່ອປັບປຸງຄຸນນະພາບ ແລະ ປະສິດທິຜົນຂອງການບໍລິການທີ່ພວກເຮົາສະໜອງໃຫ້.

5. ຕາມກົດໝາຍກຳນົດໄວ້: ພວກເຮົາອາດຈະນຳໃຊ້ ແລະ ເປີດເຜີຍຂໍ້ມູນທາງການແພດຂອງທ່ານ ເມື່ອມີການນຳໃຊ້ ຫຼື ການເປີດເຜີຍ ຕາມກົດໝາຍກຳນົດໄວ້. ຕົວຢ່າງ: ພວກເຮົາອາດຈະເປີດເຜີຍຂໍ້ມູນທາງການແພດເພື່ອລາຍງານການທາລຸນ ຫຼື ເພື່ອຕອບສະໜອງຕໍ່ຄໍາສັ່ງ ຂອງສານ. 

6. ຄູ່ຮ່ວມທຸລະກິດ:  ພວກເຮົາໃຫ້ການບໍລິການແກ່ທ່ານ ໂດຍຜ່ານການເຊັນສັນຍາກັບບັນດາຄູ່ຮ່ວມທຸລະກິດ ແລະ ຜູ້ໃຫ້ບໍລິການ. ພວກ ເຮົາອາດຈະເປີດເຜີຍຂໍ້ມູນທາງການແພດຂອງທ່ານໃຫ້ແກ່ບັນດາຄູ່ຮ່ວມທຸລະກິດ ແລະ ຜູ້ໃຫ້ບໍລິການຂອງພວກເຮົາ ເພື່ອໃຫ້ພວກເຂົາສາ ມາດປະຕິບັດໜ້າວຽກທີ່ພວກເຮົາໄດ້ຂໍໃຫ້ພວກເຂົາເຮັດ. ພວກເຮົາກຳນົດໃຫ້ບັນດາຄູ່ຮ່ວມທຸລະກິດ ແລະ ຜູ້ໃຫ້ບໍລິການຂອງພວກເຮົາ ຕ້ອງປົກປ້ອງຂໍ້ມູນທາງການແພດຂອງທ່ານຢ່າງເໝາະສົມ.

7. ຄວາມພະຍາຍາມໃນການບັນເທົາໄພພິບັດ:  ພວກເຮົາອາດຈະນຳໃຊ້ ຫຼື ເປີດເຜີຍຂໍ້ມູນສະຖານທີ່ ແລະ ສະພາບທົ່ວໄປຂອງທ່ານ ໃຫ້ແກ່ສະມາຊິກໃນຄອບຄົວ, ຜູ້ຕາງໜ້າທາງດ້ານກົດໝາຍ ຫຼື ບຸກຄົນອື່ນທີ່ຮັບຜິດຊອບການເບິ່ງແຍງດູແລຂອງທ່ານ. ນອກຈາກນັ້ນ, ພວກເຮົາຍັງອາດຈະເປີດເຜີຍຂໍ້ມູນທາງການແພດຂອງທ່ານໃຫ້ແກ່ບັນດາອົງກອນທີ່ໄດ້ຮັບອະນຸຍາດ ເພື່ອຈັດແຈງຄວາມພະຍາຍາມໃນການ ບັນເທົາໄພພິບັດ ເພື່ອແຈ້ງໃຫ້ຜູ້ທີ່ມີສ່ວນກ່ຽວຂ້ອງໃນການເບິ່ງແຍງດູແລຂອງທ່ານຊາບກ່ຽວກັບສະຖານທີ່ ແລະ/ຫຼື ສະຖານະສຸຂະພາບ ຂອງທ່ານ. ຈໍານວນຂໍ້ມູນທີ່ຖືກນໍາໄປໃຊ້ ຫຼື ເປີດເຜີຍ ແມ່ນຈະເກັບຮັກສາໄວ້ໃຫ້ໜ້ອຍທີ່ສຸດເທົ່າທີ່ເປັນໄປໄດ້. 

8. ການສື່ສານກັບບຸກຄົນທີ່ມີສ່ວນກ່ຽວຂ້ອງໃນການເບິ່ງແຍງດູແລຂອງທ່ານ ຫຼື ການຈ່າຍຄ່າການເບິ່ງແຍງດູແລຂອງ ທ່ານ:  ຂໍ້ມູນທາງການແພດຈະຖືກແບ່ງປັນໃຫ້ກັບບຸກຄົນ (ຜູ້ທີ່ບໍ່ແມ່ນຜູ້ຕາງໜ້າຕາມກົດໝາຍຂອງທ່ານ) ເທົ່ານັ້ນ ຖ້າພວກເຮົາໄດ້ຮັບ ການອະນຸຍາດເປັນລາຍລັກອັກສອນຈາກທ່ານ ຫຼື ຖ້າຜູ້ກ່ຽວມີເງື່ອນໄຂໄດ້ຮັບພາຍໃຕ້ຂໍ້ຍົກເວັ້ນທາງກົດໝາຍ. ຕາມກົດໝາຍແລ້ວ, ຜູ້ຊ່ຽວ ຊານດ້ານສຸຂະພາບທີ່ນໍາໃຊ້ດຸນພິນິດທີ່ດີທີ່ສຸດຂອງຕົນອາດຈະເປີດເຜີຍຂໍ້ມູນທາງການແພດທີ່ກ່ຽວຂ້ອງໃຫ້ແກ່ບັນດາສະມາຊິກຄອບຄົວ ຫຼື ບຸກຄົນໃດໜຶ່ງທີ່ທ່ານກໍານົດ. ຂໍ້ມູນທີ່ສະໜອງໃຫ້ຕ້ອງມີຄວາມກ່ຽວຂ້ອງກັບການມີສ່ວນຮ່ວມຂອງບຸກຄົນໃນການເບິ່ງແຍງດູແລຂອງທ່ານ.

9. ການຄົ້ນຄວ້າ:  ພາຍໃຕ້ບາງສະຖານະການ ແລະ ຫຼັງຈາກຂະບວນການອະນຸມັດພິເສດແລ້ວເທົ່ານັ້ນ, ພວກເຮົາອາດຈະນໍາໃຊ້ ແລະ ເປີດ ເຜີຍຂໍ້ມູນທາງການແພດຂອງທ່ານເພື່ອຊ່ວຍດໍາເນີນການຄົ້ນຄ້ວາວິໄຈ.

10. ເຈົ້າໜ້າທີ່ຊັນນະສູດຊາກສົບ, ຜູ້ກວດສອບທາງການແພດ, ຜູ້ອໍານວຍການຈັດງານສົບ: ພວກເຮົາອາດຈະເປີດເຜີຍຂໍ້ມູນ ທາງການແພດໃຫ້ເຈົ້າໜ້າທີ່ຊັນນະສູດຊາກສົບ, ຜູ້ກວດສອບທາງການແພດ, ຜູ້ອໍານວຍການຈັດງານສົບ ໂດຍສອດຄ່ອງກັບກົດໝາຍທີ່ກ່ຽວ ຂ້ອງ ເພື່ອປະຕິບັດໜ້າທີ່ຂອງພວກເຂົາ.

11. ອົງກອນຈັດຊື້ອະໄວຍະວະ:  ອີງຕາມກົດໝາຍທີ່ນຳໃຊ້, ພວກເຮົາອາດຈະເປີດເຜີຍຂໍ້ມູນທາງການແພດໃຫ້ແກ່ອົງກອນຈັດຊື້ອະໄວຍະ ວະ ຫຼື ໜ່ວຍງານອື່ນທີ່ມີສ່ວນກ່ຽວຂ້ອງໃນການຈັດຊື້, ການຈັດເກັບ ຫຼື ການປູກຖ່າຍອະໄວຍະວະ ສຳລັບການບໍລິຈາກເນື້ອເຍື່ອ ແລະ ການປູກຖ່າຍ.

12. ການ​ຕະ​ຫຼາດ: ພວກເຮົາອາດຈະຕິດຕໍ່ຫາທ່ານເພື່ອໃຫ້ຂໍ້ມູນກ່ຽວກັບແຫຼ່ງຊັບພະຍາກອນໃນຊຸມຊົນ ຫຼື ສິດທິປະໂຫຍດທີ່ກ່ຽວຂ້ອງກັບ ສຸຂະພາບ ແລະ ການບໍລິການອື່ນໆທີ່ທ່ານອາດຈະສົນໃຈ.

13. ອົງການຄຸ້ມຄອງອາຫານ ແລະ ຢາ: ພວກເຮົາອາດຈະເປີດເຜີຍຂໍ້ມູນທາງການແພດໃຫ້ແກ່ FDA ກ່ຽວກັບເຫດການທີ່ບໍ່ເພີ່ງປະສົງ ກ່ຽວກັບອາຫານ, ອາຫານເສີມ, ຜະລິດຕະພັນ ແລະ ຂໍ້ບົກພ່ອງຂອງຜະລິດຕະພັນ ຫຼື ຂໍ້ມູນການເຝົ້າລະວັງຫຼັງການຕະຫຼາດ ເພື່ອໃຫ້ສາ ມາດຮຽກຄືນ, ສ້ອມແປງ ຫຼື ປ່ຽນແທນຜະລິດຕະພັນ.

14. ການຊົດເຊີຍແຮງງານ: ພວກເຮົາອາດຈະເປີດເຜີຍຂໍ້ມູນທາງການແພດຂອງທ່ານໃຫ້ແກ່ບຸກຄົນທີ່ເໝາະສົມ ເພື່ອປະຕິບັດຕາມກົດ ໝາຍທີ່ກ່ຽວຂ້ອງກັບການຊົດເຊີຍຜູ້ອອກແຮງງານ ຫຼື ໂຄງການທີ່ຄ້າຍຄືກັນອື່ນໆ. ໂຄງການເຫຼົ່ານີ້ອາດຈະໃຫ້ສິດທິປະໂຫຍດແກ່ທ່ານ ສໍາລັບການບາດເຈັບ ຫຼື ການເຈັບເປັນທີ່ກ່ຽວຂ້ອງກັບການເຮັດວຽກ.

15. ສາທາລະນະສຸກ: ພວກເຮົາອາດຈະເປີດເຜີຍຂໍ້ມູນທາງການແພດຂອງທ່ານໃຫ້ແກ່ພະນັກງານສາທາລະນະສຸກ ຫຼື ໜ່ວຍງານລັດຖະບານ ອື່ນໆ ທີ່ມີໜ້າທີ່ໃນການປ້ອງກັນ ຫຼື ຄວບຄຸມພະຍາດ, ການບາດເຈັບ ຫຼື ຄວາມພິການ ຕາມທີ່ກົດໝາຍກຳນົດໄວ້.

16. ໄພຂົ່ມຂູ່ຮ້າຍແຮງຕໍ່ສຸຂະພາບ ແລະ ຄວາມປອດໄພ:  ພວກເຮົາອາດຈະເປີດເຜີຍຂໍ້ມູນທາງການແພດຂອງທ່ານໃນລັກສະນະທີ່ຈໍາ ກັດທີ່ສຸດໃຫ້ແກ່ບຸກຄົນທີ່ເໝາະສົມ ເພື່ອປ້ອງກັນ ຫຼື ຫຼຸດຜ່ອນໄພຂົ່ມຂູ່ທີ່ຮ້າຍແຮງຕໍ່ສຸຂະພາບ ຫຼື ຄວາມປອດໄພຂອງບຸກຄົນ ຫຼື ສາທາລະ ນະ. ປົກກະຕິແລ້ວ ການເປີດເຜີຍແມ່ນຈໍາກັດສະເພາະພຽງແຕ່ພະນັກງານບັງຄັບໃຊ້ກົດໝາຍທີ່ມີສ່ວນກ່ຽວຂ້ອງໃນການປົກປ້ອງຄວາມ ປອດໄພສາທາລະນະ.

17. ການທະຫານ, ຄວາມໝັ້ນຄົງຂອງຊາດ ຫຼື ການຄຸມຂັງ/ການບັງຄັບໃຊ້ກົດໝາຍ: ພວກເຮົາອາດຈະເປີດເຜີຍຂໍ້ມູນທາງການ ແພດຂອງທ່ານໃຫ້ແກ່ເຈົ້າໜ້າທີ່ທີ່ເໝາະສົມ ຖ້າທ່ານມີສ່ວນກ່ຽວຂ້ອງກັບການເຄື່ອນໄຫວທາງທະຫານ, ຄວາມໝັ້ນຄົງຂອງຊາດ ຫຼື ການ ສືບລັບ, ຢູ່ພາຍໃຕ້ການຄຸມຂັງຂອງເຈົ້າໜ້າທີ່ບັງຄັບໃຊ້ກົດໝາຍ ຫຼື ເປັນນັກໂທດຢູ່ສະຖານດັດສ້າງ.

18. ການດຳເນີນຄະດີທາງຕຸລາການ ແລະ ທາງບໍລິຫານ:  ພວກເຮົາອາດຈະເປີດເຜີຍຂໍ້ມູນທາງການແພດຂອງທ່ານໃນລະຫວ່າງການ ດໍາເນີນຄະດີທາງດ້ານບໍລິຫານ ຫຼື ທາງຕຸລາການຕາມຄໍາສັ່ງຂອງສານ. ໂດຍທົ່ວໄປແລ້ວ, ເມື່ອມີຄໍາຮ້ອງຂໍໂດຍຜ່ານໝາຍຮຽກ, ຄໍາຮ້ອງຂໍ ກວດຄົ້ນ ຫຼື ກ່ຽວຂ້ອງກັບຄໍາສັ່ງບໍລິຫານປະເພດອື່ນ, ແມ່ນຈະຕ້ອງຂໍການອະນຸຍາດຈາກທ່ານ ກ່ອນທີ່ຈະອະນຸຍາດໃຫ້ເປີດເຜີຍໄດ້. 

19. ການທາລຸນ, ການລະເລີຍ ຫຼື ການໃຊ້ຄວາມຮຸນແຮງ: ພວກເຮົາອາດຈະເປີດເຜີຍຂໍ້ມູນທາງການແພດຂອງທ່ານໃຫ້ແກ່ໜ່ວຍງານ ຂອງລັດຖະບານທີ່ກົດໝາຍໃຫ້ອະນຸຍາດໃຫ້ຮັບລາຍງານກ່ຽວກັບການທາລຸນ, ການລະເລີຍ ຫຼື ການໃຊ້ຄວາມຮຸນແຮງກ່ຽວກັບເດັກນ້ອຍ ຫຼື ຜູ້ສູງອາຍຸ. 

20. ກິດຈະກຳຄວບຄຸມດູແລສຸຂະພາບ: ພວກເຮົາອາດຈະເປີດເຜີຍຂໍ້ມູນທາງການແພດຂອງທ່ານແກ່ເຈົ້າໜ້າທີ່ຕ່າງໆ ເພື່ອການກວດສອບ, ການສືບສວນສອບສວນ, ການກວດກາ, ການອອກໃບອະນຸຍາດ, ການລົງວິໄນ ຫຼື ຈຸດປະສົງອື່ນໆທີ່ກ່ຽວຂ້ອງກັບການຄວບຄຸມດູແລລະ ບົບການເບິ່ງແຍງດູແລສຸຂະພາບ ຫຼື ໂຄງການສິດທິປະໂຫຍດຂອງລັດຖະບານ.

21. ແຫຼ່ງພາຍນອກ: ພວກເຮົາອາດຈະນຳໃຊ້ ແລະ ເປີດເຜີຍຂໍ້ມູນທາງການແພດຂອງທ່ານໃຫ້ແກ່ອົງກອນການເບິ່ງແຍງດູແລສຸຂະພາບພາຍ ນອກ (ເຊັ່ນ: ໂຮງໝໍ, ຄລີນິກ, ບ້ານພັກຄົນຊະລາ) ໃນຊຸມຊົນອ້ອມຂ້າງຂອງພວກເຮົາ ໂດຍຜ່ານການເຂົ້າເຖິງບັນທຶກທາງການແພດເອເລັກ ໂຕນິກຮ່ວມກັນ (ເຊັ່ນ: WISHIN, Epic).  ຂໍ້ມູນທາງການແພດໃດກໍຕາມ ຈະຖືກນໍາໃຊ້ ແລະ ເປີດເຜີຍຢ່າງເຂັ້ມງວດ ເພື່ອປັບປຸງການ ປິ່ນປົວ ແລະ ການເບິ່ງແຍງດູແລຂອງທ່ານ.  ການອະນຸຍາດໃຫ້ຜູ້ໃຫ້ບໍລິການເບິ່ງແຍງດູແລສຸຂະພາບເຂົ້າເຖິງບັນທຶກທາງການແພດເອເລັກ ໂຕນິກຮ່ວມກັນ ຈະຊ່ວຍໃຫ້ທີມງານເບິ່ງແຍງດູແລ ແລະ ຜູ້ໃຫ້ບໍລິການເບິ່ງແຍງດູແລສຸຂະພາບຂອງທ່ານ ສາມາດຊ່ວຍສັ່ງ ອຸປະກອນການ ແພດ ແລະ ສັ່ງກວດພະຍາດໄດ້.  ທ່ານ​ມີ​ທາງ​ເລືອກ​ທີ່​ຈະ 'ຍົກເລີກ' ໄດ້ ຖ້າ​ທ່ານ​ບໍ່ຢາກ​ໃຫ້​ພວກ​ເຮົາ​ນໍາ​ໃຊ້ ​ແລະ​ ເປີດ​ເຜີຍ​ຂໍ້​ມູນທາງ​ການ​ແພດ​ຂອງ​ທ່ານແກ່​ອົງ​ກອນ​ການເບິ່ງແຍງດູ​ແລ​ສຸ​ຂະ​ພາບ​ພາຍ​ນອກ.

22. ການ​ຕີດຕໍ່ສື່​ສານ​ອື່ນໆ​: ພວກເຮົາອາດຈະນຳໃຊ້ ແລະ ເປີດເຜີຍຂໍ້ມູນທາງການແພດຂອງທ່ານ ເພື່ອຕິດຕໍ່ກັບທ່ານຕາມທີ່ຢູ່, ເບີໂທລະ ສັບ ແລະ ທີ່ຢູ່ອີເມວທີ່ທ່ານໃຫ້ໄວ້ກັບພວກເຮົາ ກ່ຽວກັບການນັດໝາຍທີ່ກຳນົດໄວ້ກັບທີມງານເບິ່ງແຍງດູແລ, ທ່ານໝໍ, ຜູ້ໃຫ້ບໍລິການ, ການອັບເດດໃບບິນຮຽກເກັບເງິນ ແລະ ການປະກັນໄພ ແລະ ການບໍລິການອື່ນໆທີ່ກ່ຽວຂ້ອງກັບການເບິ່ງແຍງດູແລ.  ນີ້ອາດຈະລວມເຖິງ ການຝາກຂໍ້ຄວາມໄວ້ໃຫ້ທ່ານຢູ່ເຮືອນ, ທາງຂໍ້ຄວາມສຽງ ຫຼື ການສົ່ງທາງໄປສະນີ ແລະ ທາງອີເມວຫາທ່ານ. 

ການນຳໃຊ້ ແລະ ການເປີດເຜີຍທີ່ຕ້ອງມີການອະນຸຍາດເປັນລາຍລັກອັກສອນຂອງທ່ານ:

ການນຳໃຊ້ ຫຼື ການເປີດເຜີຍຂໍ້ມູນທາງການແພດຂອງທ່ານນອກເໜືອໄປຈາກທີ່ໄດ້ອະທິບາຍໄວ້ຂ້າງເທິງນັ້ນ ຈະເຮັດໄດ້ກໍຕໍ່ເມື່ອມີການອະນຸຍາດເປັນ ລາຍລັກອັກສອນຂອງທ່ານຕາມແບບຟອມການອະນຸຍາດເທົ່ານັ້ນ.  ທ່ານມີສິດທີ່ຈະຖອນ (ເພີກຖອນ) ການອະນຸຍາດຂອງທ່ານເປັນລາຍລັກອັກ ສອນໄດ້ທຸກເວລາ ໂດຍການສົ່ງຖະແຫຼງການເປັນລາຍລັກອັກສອນໄປຍັງພະແນກການປະຕິບັດຕາມຂອງ LCI ທີ່ໄດ້ລະບຸໄວ້ຂ້າງລຸ່ມນີ້. ພວກ​ເຮົາ​ຈະ​ບໍ່​ສາ​ມາດ​ເພີກຖອນ​ການ​ເປີດ​ເຜີຍ​ການ​ນໍາ​ໃຊ້​ ທີ່​ພວກ​ເຮົາ​ໄດ້ດຳເນີນໄປຮຽບຮ້ອຍ​ແລ້ວ ​ໃນເວລາທີ່ຍັງມີການ​ອະ​ນຸ​ຍາດ​ຂອງ​ທ່ານ​. 

ການເປີດເຜີຍຊ້ຳ: ເມື່ອຂໍ້ມູນທາງການແພດຂອງທ່ານຖືກເປີດເຜີຍໃຫ້ກັບພາກສ່ວນອື່ນແລ້ວ, ກໍອາດຈະບໍ່ໄດ້ຮັບການປົກປ້ອງຈາກ HIPAA ອີກ ຕໍ່ໄປແລ້ວ. ເຖິງຢ່າງໃດກໍຕາມ, ຂໍ້ມູນກ່ຽວກັບພາວະຜິດປົກກະຕິຈາກການໃຊ້ສານເສບຕິດທີ່ຖືກເປີດເຜີຍພາຍໃຕ້ 42 CFR ພາກ 2 ຍັງຄົງໄດ້ຮັບ ການປົກປ້ອງ ແລະ ບໍ່ສາມາດເປີດເຜີຍຊ້ຳໄດ້ ເວັ້ນເສຍແຕ່ວ່າກົດໝາຍຈະອະນຸຍາດເທົ່ານັ້ນ. 
   
ວິທີການລາຍງານບັນຫາ:

ຖ້າທ່ານເຊື່ອວ່າມີການລະເມີດສິດຄວາມເປັນສ່ວນຕົວຂອງທ່ານ, ທ່ານສາມາດຍື່ນຄໍາຮ້ອງຮຽນເປັນລາຍລັກອັກສອນໄດ້ພາຍໃນ 180 ວັນ ຫຼັງຈາກ ເຫດການດັ່ງກ່າວເກີດຂຶ້ນ ໂດຍການຍື່ນຕໍ່ແຫຼ່ງໃດໜຶ່ງຕໍ່ໄປນີ້: 

Lakeland Care, Inc.					Wisconsin Department of Health Services
Compliance Department				DHCAA Privacy Officer
N6654 Rolling Meadow Drive				Member Services
Fond du Lac, WI 54937				P.O. Box 6678
ໂທ​ລະ​ສັບ: 920-906-5100				Madison, WI 53716-0678
ອີເມວ: Compliance@lakelandcareinc.com		ໂທ​ລະ​ສັບ: 608-266-5484

The Office for Civil Rights
U.S. Dept. of Health and Human Services
Centralized Case Management Operations 200 Independence Avenue, S.W.
Room 509F HHH Bldg.
Washington D.C.  20201
ໂທ​ລະ​ສັບ: 1-800-368-1019
TDD ໂທຟຣີ: 1-800-537-7697
ອີເມວ: OCRComplaint@hhs.gov 
ຈະບໍ່ມີການຕອບໂຕ້ຕໍ່ການຍື່ນຄຳຮ້ອງຮຽນກ່ຽວກັບຄວາມເປັນສ່ວນຕົວ. ບັນດາສະມາຊິກຈະບໍ່ຖືກຮ້ອງຂໍໃຫ້ສະຫຼະ ສິດຂອງຕົນໃນການຍື່ນຄໍາຮ້ອງທຸກເພື່ອແລກກັບການໄດ້ຮັບການປິ່ນປົວ ຫຼື ການບໍລິການ. ການຍື່ນຄໍາຮ້ອງທຸກຈະບໍ່ ກະທົບຕໍ່ການເບິ່ງແຍງດູແລສຸຂະພາບຂອງສະມາຊິກ.



ການປ່ຽນແປງຕໍ່ແຈ້ງການສະບັບນີ້:


ພວກເຮົາສະຫງວນສິດໃນການປ່ຽນແປງແນວທາງການປະຕິບັດດ້ານຄວາມເປັນສ່ວນຕົວ, ນະໂຍບາຍ ແລະ ຂັ້ນຕອນຂອງພວກເຮົາ ແລະ ແຈ້ງການ ກ່ຽວກັບແນວທາງປະຕິບັດດ້ານຄວາມເປັນສ່ວນຕົວຂອງພວກເຮົາໄດ້ທຸກເວລາ.  ພວກເຮົາມີສິດທີ່ຈະບັງຄັບໃຊ້ຂໍ້ກຳນົດໃໝ່ຕໍ່ຂໍ້ມູນທາງການແພດທັງ ໝົດກ່ຽວກັບທ່ານທີ່ພວກເຮົາມີຢູ່ແລ້ວ ແລະ ຂໍ້ມູນທາງການແພດໃດກໍຕາມທີ່ພວກເຮົາໄດ້ຮັບ ຫຼື ສ້າງຂຶ້ນໃນອະນາຄົດ. 

ວັນທີທີ່ແຈ້ງການສະບັບນີ້ມີຜົນບັງຄັບໃຊ້: 

ແຈ້ງການກ່ຽວກັບແນວທາງປະຕິບັດດ້ານຄວາມເປັນສ່ວນຕົວສະບັບນີ້ມີຜົນບັງຄັບໃຊ້ໃນວັນທີ 9 ມັງກອນ 2026, ເວັ້ນເສຍແຕ່ ແລະ ຈົນກວ່າຈະ ໄດ້ຮັບການປັບປຸງໃໝ່ໂດຍ Lakeland Care, Inc. ເທົ່ານັ້ນ. ພວກເຮົາຈະຕິດປະກາດສຳເນົາແຈ້ງການກ່ຽວກັບແນວທາງປະຕິບັດດ້ານຄວາມເປັນ ສ່ວນຕົວສະບັບຫຼ້າສຸດໄວ້ໃນສຳນັກງານຫ້ອງການ LCI ແລະ ລົງໄວ້ຢູ່ໃນເວັບໄຊຂອງພວກເຮົາ. 

